
 Lita dal Consei de Ploania – 24.10.2021 

Le consei de ploania y signor ploan envieia düc sora 16 agn a tó pert ala lita dal consei 
de ploania en domegna ai 24 d’otober, dles 8:00 ales 8:30 y do messa fina les 
17:00, te calogna bas ete. Dal consei fajará pert, adöm a signor ploan, 8 membri lités. 
I periun porchel da ti dé Ostes usc de preferonza a 4 (cater) de cöstes porsones ch’i 
eis dé dant pla prelita y co se met a desposiziun por la comunité tai proscimi 5 agn: 

 

• Agreiter Jan, Brach 
• Ellecosta Peslalz Veronica, La Pli 
• Facchini Alfons, La Pli 
• Fischnaller Markus, Pliscia 
• Frontull Roman, Biei daete 
• Palfrader Willeit Tresele, Curt 
• Pescollderungg Ellecosta Heidi, Fordora 
• Pezzei Kastlunger Brigitte, Pliscia 
• Pitscheider Fabian, La Pli 
• Rigo Franz, Matlogn 
• Rigo Erlacher Manuela, La Pli 
• Rindler Willeit Emma, La Pli 
• Taibon Lois, La Pli 

Ditrick Titus Makali 

 

Cösc é le jonn seminarist Ditrick Titus Makali 
dla diozeja Sumbawanga tla Tansania 
co sará da mez otober ennant vigne secundo fin dal edema 
tla Val Badia. 
Al mo acompagnará tles ploanies olá che i diji la Santa Messa. 

osc ploan, signor Klaus 

 Enformaziuns y termins 

Patrones: l’Uniun dles Patrones da San Martin organiseia ai 22 d'otober dales 15:00 ales 
19:00 tal Istitut Ladin n curs de Pröm Aiüt con la Crusc Blancia da Balsan. Entrada ma 
con green-pass y nia plü de 16 partezipanc. Preibel se prenoté pa Gaby, ℡ 389 0834252. 

ACS Mareo: en lönesc ai 18 d’otober, ales 19:30, vegnel tigní tal salf dla Cassa 
Raiffeissen a Al Plan le referat “Mental coaching tal sport – ruolo y compic de geniturs y 
alenadús tal sport”, por talian con Valentin Piffrader, por alenadús, geniturs y enteressés. 
Por tó pert adoron le green-pass! 
 

  Döt le bun a: Margarita Maria Pedevilla * 17.10.1930 
Teresa Kehrer Insam, Urtijei * 17.10.1946 
Rosa Trebo Pfeifer, Balsan * 18.10.1939 
Anna Rubatscher Menardi, Cortina * 22.10.1937 
Vittoria Maria Rovara * 22.10.1938 
Veronica Ellecosta ved. Burchia * 23.10.1935 

 y a düc chi co á santennom y complesc i agn cöst’edema 

Impressum: Ploania d’La Pli; redaziun Franz Rigo y Edith Willeit  
Comunicaziuns: cina le dedemesaledema sera a Franz Rigo, ℡ 0474 500978  o   ploania@gmx.net 
Download plata: www.unitepastorala.org 

 

 
Plata dla Ploania 

La Pli de Mareo 
Santa Maria dal Bun Consei 
 

 Ploan: Signor Klaus Sottsas Calogna Al Plan: ℡ 0474 501006 
 klsottsas@rolmail.net Radio de Ploania:   93,00 MhZ www.unitepastorala.org 

Ann B 
17.10.2021 - 29. domegna ia por l’ann 

GRAN FESTA DLA CONSACRAZIUN DLA DLIJIA 
n. 47 

 
 Is 53, 2a.3a.10–11  |  Ebr 4, 14–16  |  Mc 10, 35–45 

 Dal Vangelo do San Merch:  

Te chel tomp (35é Iaco y Jan, i fis de Zebedéus, jüs da Gejú y á dit: Maester, i oresson 
che te fajess, do ci ch’i te periun. 36Al á respognü: Ci dessi pa fá por os? 37Ai ti á dit: 
Láscesse sonté te to regn önn a man derta y l’ater a man ciampa dlungia te. 38Gejú á 
respognü: I ne seis nia do ci ch’i perieis. Podeise os bere le caresc che iu beri, o tó sön 
os le bato con chel co iu vegni bacé? 39Ai á respognü: I podun. Danló ti á Gejú dit: Os 
boiareis le caresc che iu beri, y i ciafareis le bato con chel che iu vegni bacé. 40Mo le 
post a mia man derta y a mia man ciampa ne n’ái nia iu da dé ia: al ti ven conzedü a 
chi co é destinés. 41Canche i atri diesc discepui â aldí cösc, s’ái dessené con Iaco y 
Jan.) 42Danló i á Gejú cherdé ca y á dit: I seis che chi, co ven aratés regnanc, sotmet i 
popui, y che i potenc adora mal söa potenza sora la jont. 43Pro os ne déssera nia ester 
ensciö, mo chel, co ô ester gran pa os, dess ester osc sorvidú, 44y chel, co ô ester le 
pröm, dess ester le stlaf de düc. 45Deache ince le Fi dal Om n’é nia gnü a se lascé 
sorví, mo a sorví y a dé ca söa vita desco prisc por nen cumpré ciará trec. 

Segra dla ploania - oraziun dal de 

Periun! Signur Idio, gran y sant! Vign’ann 
recordunse con ligreza le de dla consacraziun de 
cösta dlijia. Ascuta l’oraziun de to popul y fá che 
nosta comunité co s’abina te cösc post sant, pói 
te sorví degnamonter y goder i früc dla redenziun. 
Por nosc Signur Gejú Crist, to Fi, co é Dio y vir y 
regneia con te tl’unité dal Spirit Sant por düc i 
secui dai secui. – Amen. 

 

 Letöres dla 30. domegna ia por l’ann: 
 Ier 31, 7–9  |  Ebr 5, 1–6  |  Mc 10, 46–52 



 

 

Edema liturgica dai 17.10. ai 24.10.2021 

DOM 17. 29. domegna ia por l’ann Ignaze d'Antiochia, Anselmo 

 GRAN FESTA DLA CONSACRAZIUN DLA DLIJIA "La Segra" 
Iubileo de 50 agn preo de signor Iaco Ploner 

� 08:30 salüde dal iubilar dan calogna, prozesciun te dlijia, 
gran messa ciantada de rengraziamont y por döta la ploania 
s.m. por †† Jep y Angela Rovara    ♫ Robert Führer, “Festmesse in C“ 

14:00 funziun dal Bato de Kevin Moling 

Lön 18. festa de San Lüca evangelist, Pire da Alcantra 

18:00 s.m. a Al Plan 

Ded 19. Jean de Brébeuf y Isaak Jogues, Paul dla Crusc 

07:30 s.m. por † signor Merch Graffonara, ploan 
s.m. por vis y †† dla familia Rigo, Matlogn 

Dem 20. Wendelin, Vitalis, Johanna 

  

Jöb 21. Ursula y compagnes, Clementina 

19:30 s.m. por †† Siegfried y Berta Frontull, Janin 
s.m. por † Marianna Sottrovisch Costabiei, La Val 
s.m. por vis y †† Kehrer, Tistler 

Ven 22. Jan Paul II°, Salome 

07:30 s.m. a Al Plan 

Sab 23. Sabeda de Santa Maria |  Jan da Capestrano, Severin 

07:30 s.m. d'aniversar por † Edelberta Costa Hochwieser 
s.m. en onú de Santa Maria y Sant Ojep por na porsona amarada 

18:00 s.m. prefestia a Al Plan 

DOM 24. 30. domegna ia por l’ann                         Antone Maria Claret, Martin 

DOMEGNA DLA DLIJIA UNIVERSALA, DLES MISCIUNS 
Festa dai Ministronc                                          � oferta por les misciuns 

08:30 � te Ciasa dles Uniuns: gran messa por döta la ploania 
s.m. por  por vis y †† de Lüchesc                           Minichor Bruneck 

10:00 s.m. a Al Plan 
 

ampola: do entenziun dla fam. Pedevilla, Soröa 
 

ministronc:  dedolönesc y sabeda: Nadine y Alex 
 jöbia y domegna: Armin y Elias 

 

  i recordun: Maria Rosa Maneschg Willeit † 18.10.2018 
Eduard Ellecosta, Ehrenburg † 20.10.2017 

 Unité Pastorala Val Badia – Edema dla fede 2021 

L’Unité Pastorala met da jí dai 17 ai 24 d’otober l’Edema dla Fede con le tema 
“mia fede, töa fede, nosta fede” con cösc program: 

domegna, 17.10: ...... gran messa te vigne ploania - De de fede tla comunité de ploania 

lönesc, 18.10: .......... ales 20:00 tla Ciasa Runcher a Badia sera con don Paolo Renner 
"Tentativi e tentazioni. La scorciatoia della magia rispetto ai 
valori della religione" 

dedemesal., 20.10: .. ales 20:00 tal salf dles manifestaziuns a Al Plan sera con Martin 
Pezzei “Esoterik – ein anderer Weg zu Gott?” 

vendres, 22.10: ........ ales 20:00 te dlijia da La Val sera con signor Eugen Runggaldier 
“Resposta a domandes sora la fede” 

sabeda, 23.10: ......... dales 09:00 ales 17:00 tal salf dles manifestaziuns a La Val “Curs 
de liturgia por düc i ministri dla Comegnun” 

sabeda, 23.10: ......... ales 19:30 te dlijia a Badia sera con i jogn “Ciances y meditaziun 
con le cor ProVoXis 

domegna, 24.10: ...... ales 16:15 prozesciun da San Linert a Oies y 
ales 17:00 zelebraziun dla parora a Oies. 

N.B. Tai salfs él damané le green-pass! 

 

 

 Vita de ploania y de paisc 

 

 

“Döt é ost, mo os seis de Gejú Crist” (1 Cor. 3, 22-23) 
da lí sön la pilora dl’ordinaziun (29.06.1971) y dla messa noela (04.07.1971) 
de signor Iaco da Corterei) 

La ploania d’La Pli fej encö festa con signor Iaco Ploner 
por so iubileo de 50’agn preo y ti aoda ennant döt le bun te so 
laur por le Regn de Chel Bel Dio y por le ben dles porsones.  

 

 

“I te cherdi con to ennom” dij le Signur. 

La ploania d’La Pli tol sö con ligreza te söa comunité (bato ai 
16.10.2021) Aurora Lo Re (Costamesana) y ti fej les miús aodanzes 
ai geniturs Eros y Angelica: che Aurora pói cresce tla fede, vire tla 
speranza y sperimenté l’amur de Chelbeldio y dla jont.  

 

 

“I te cherdi con to ennom” dij le Signur. 

La ploania d’La Pli tol sö con ligreza te söa comunité (bato ai 
17.10.2021) Kevin Moling (Fordora) y ti fej les miús aodanzes ai 
geniturs Simon y Lucia: Idio, la Oma dal Ci y le Sant Patron 
acompagneii Osc möt con söa benedisciun y proteziun. 


